
Inuit ilinnarnertuutut allamilluunniit ilinniakkamik naammassinnissimanermikkut
ogaluttariarsornikkut allattariarsornikkullu tuluttoorsinnaasut ganoq meeqqat atuarfiini,
piareersarfinni, sunngiffimmi ilinniartitaanerni suliffissaalegisunulluunniit pikkorissarnerni
tuluttut ilinniartitsisutut atorneqgarsinnaanersut pillugu Naalakkersuisut nassuiaammik
saggummiussinissamik peqqunegarnissaannik Inatsisartut aalajangiiffigisassaattut
siunnersuut. Nassuiaat kingusinnerpaamik 1. august 2015 Inatsisartunut agguaanneqassaag.

(Inatsisartunut ilaasortag Ruth Heilmann, Siumut)

Innuttaaqatigut ogaluttariarsornikkut allattariarsornikkullu tuluttut ilinniakkamikkut
gaffasinnerulaartumik angusaqgareersimasut pineqarput. Taakku pikkorissarteqqilaarnerisigut
Meeqqat atuarfiini, Piareersarfinni, Sunngiffinnilu ilinniartitaanermi, kiisalu suliffissaalegisunut
pikkorissaarnerni tuluttut ilinniartitsisutut atornegarsinnaaneri pillugu inatsisartunut ilaasortap

Ruth Heilmann-ip isummersuutai ATASSUT-miit paasilluarpagut taperserlugillu.

Inuiagatigiinni killiffipput tikkuussimmat ukiunut ganinnernut aggersunut tuluttut ogaatsit sutigut
tamatugut pisariagartuuneruleraluttuinnassasut, taamaattumik ATASSUT-miit isummersuumi
matumani aamma pisiariagartitsinerup gitiata tunngavia gaqgilerluarnegarmat iluaralugu
taperserparput. ATASSUT-miit inuutissarsiornerneq taamaat isigalugu nunatsinni inuttaagatitsinnik
atorluaanissaq soqutigisarilluinnarparput, matumanilu siunnersuummi tamaanna siunertaammat

tigulluarlugu suliap ingerlateqginnegarnissaanut tapersiivugut.

ATASSUT-mit assut tulluusimaarutigisarparput ilinniartitaanerup siuarsarneqgarnissaanik
siunertagarluta ataatsimooruussagaraangatta — tamanna inuiagatigiinnut minnerunngitsumillu
ilinniagagartunut ilinniartogarfinnullu toggissisimasumik inerisaasogarsinnaanerannut

tunngaviliinissamik tikkuussimmat.

Nunatsinni ilinniarnertuut assigisaallu agqutissiuunnegarniarmata ATASSUT-mit tamakkiisumik
tapersersorparput, taamaammallu inassutigissavarput siunnersuut akuersaartumik suliarinegassasoq,
taamaattorli inatsisartut aaliangiiffigisassaatut siunnersuutip matuma aappassaaneernegannginnerani

Kulturegarnermut, Ilinniartitaanermut llisimatusarnermut llageegarnermullu Ataatsimiititaliamut

suliareqginnissaanut misissugassanngortinnegassasoq.



